
Milli musiqi ifaçılığının Arifi
Azərbaycanın mədəni ictimaiyyəti, sənətsevərlər görkəmli xanəndə və 
pedaqoq, Xalq artisti, professor Arif Babayevin anadan olmasının 85 illiyini 
sevgi-sayğı ilə qeyd edirlər. Keçirilən yubiley mərasimlərində, çoxsaylı 
təbriklərdə, media materiallarında ünlü sənətkarın xalq və bəstəkar 
mahnılarının, milli muğamların ifasında və yeni nəslə ötürülməsində 
çoxillik xidmətləri qədirbilənliklə vurğulanır, ustadın ünvanına səmimi  
təbriklər, xoş arzular səslənir.

Arif Babayev 1938-ci ilin  20 fevral 
Ağdamda anadan olub. İlk sənət ad-
dımlarını Ağdam Dövlət Dram Teat-
rında atıb. 1960-cı ildən başlayaraq, 
Arif Babayevin yaradıcılıq yolu Bakı 
şəhəri ilə bağlı olub. O, Azərbaycan 
Dövlət Mədəniyyət və İncəsənət 
Universitetində ixtisas təhsili aldıq-
dan sonra Dövlət Filarmoniyasında,  
Opera və Balet Teatrında çalışıb. 
İstedadlı sənətkar Seyid Şuşins-
ki, ;an Şuşinski, Zülfi Adıgözəlov 
kimi sənətkarların ənənələrinə 
əsaslanaraq, özünəməxsus ifaçı-
lıq üslubu yaradıb. Arif Babayev 
;; əsrin ikinci yarısında Qarabağ 
xanəndəlik məktəbinin yetirdiyi is-
tedadlı xanəndə kimi tanınıb. Onun 
yaradıcılığında “Şur”, “Seygah” 
muğam dəstgahları, “Arazbarı”, 
“Qarabağ şikəstəsi” zərbi muğam-
ları xüsusi yer tutur. Onun ifasında 
səslənmiş muğam dəstgahları lentə 
alınaraq AzTR Fondunda saxlanır.

Arif Babayev muğam operaların-
da Məcnun, Kərəm (“Leyli-Məcnun”, 
“Əsli və Kərəm “), Aşıq Qərib (“Aşıq 
Qərib”), Camal (“Gəlin qayası”) rol-
larını məharətlə oynayıb.

O, ustad müsiqi pedaqo-
qu kimi Bülbül adına Orta İxtisas 
Musiqi Məktəbində, Azərbaycan 
Dövlət Konservatoriyasına muğam 
müəllimim olub. ;alq artisti, profes-
sor Arif Babayev Milli Konnservatori-
yanın muğam kafedrasının müdiridir. 
Eyni zamanda ;əzər Universitetində 
də muğam dərsi verir.

Arif müəllim danışır ki, bir dəfə 
tanış səs eşidib, ayaq saxlayıb. 
Eşitdiyi ifanı əvvəlcə özününkü sa-
yıb. Diqqət eləyəndə görüb ki, ifa 
tərzi onundur, oxuyan başqasıdır. O, 
özü də ustad muğam ifaçılarını belə 
incəliklə izləmiş, onlardan çox şey 
öyrənmişdi.

Bir xanəndə kimi Arif Babayevin 
istedadı çox tez parlamışdı. Ağ-
damda və Bakıda konsertləri böyük 
uğurla keçmçişdi. Nə idi bu uğurun 
səbəbi? Gənc müğənninin bu qədər 
tez şöhrətlənməsi nə ilə bağlı idi? 
Nə üçün tamaşaçılar, dinləyicilər 
onun konsertlərinə bu qədər maraq 
göstərirdilər?

Səbəb çox idi. Artıq görkəmli 
muğam ifaçıları yaşa dolmuşdular 
və Arif Babayev də belə bir vaxtda 
sənət meydanına çıxmışdı. Yox, 
səbəb təkcə bu deyildi. Səbəblərdən, 
bəlkə də, ən birincisi Arif Babayevin 
fitrətən xanəndə olması idi. Onun 
boy-buxunu, oturuşu-duruşu və bu 
kimi müsbət keyfiyyətlərinin zirvəsi 
olan şirindən şirin səsi idi. Təbiət  

Arifə səs verəndə ondan heç nəyi 
əsirgəməmişdi. Səsi zilli, bəmli ver-
mişdi. Bir də Arifin sənətkar kimi 
xoşbəxtliyi onda idi ki, əlinə qaval 
aldığı gündən öz yolu, öz nəfəsi, öz 
guşəxanlığı, öz dəst-xətti var idi. O, 
bir xanəndə kimi yaşlı sənətkarların 
sənətindən çox şey öyrənmişdi, 
amma səsi, ifası onların təkrarı de-
yildi. Bu səsin öz axar-baxarı, qövsi-
quzehi, öz gülşəni, öz çeşməsi var 
idi.

;anəndə ilk öncə muğamat və 
xalq mahnılarının mahir ifaçısıdır. 
Bu da çox təbiidir. Yaxından tanıyan-
lar bililər ki, onun təbiəti də, isteda-
dı da xalq ruhuna köklənibdir. Hələ 
sovetlər dövründə, televiziya və ra-
dionun bunca inkişaf etmədiyi çağ-
larda Arif Babayevin səsi radiodan 
eşidiləndə yoldan keçənlərin ayaq 
saxlayıb onun səsinə necə aludəliklə 
qulaq asmalarının şahidi olmuşam. 
Tanıyan, tanımayan da Arifdən, 
onun məlahətli səsindən danışardı. 
O günlərdən illər keçib, çox dəyərlər 
dəyişib, yaş üstünə yaş gəlib, amma 
Arifin səsi dəyişməyib, ona olan xalq 
məhəbbəti tükənməyib.

“Oxuyur Arif Babayev�”. Elə 
bil yaddaşımız diktorun bu ela-
nına bənddir, o saat yaddaşımı-
zın “səs mücrüsü”nün “qızıl qa-
pağı” açılır, gözəgörünməz “səs 
patefonumuz”un valı fırlanır və biz 
Arif Babayevin ifasında muğamla-
ra, təsniflərə, el mahnılarına qulaq 
asırıq. İnsan yaddaşı artıq “yük” gö-
türmür. O, hər xanəndənin səsini öz 
“mücrüsünə” qəbul eləmir.

;anəndənin səsi ürəyimizin 
ən dərin hisslərinə toxunur. Çün-
ki Arif Babayev “Segah” nəfəsli 
xanəndədir. O, nə oxuyur-oxusun, 
“Segah”dan ilmələr atmağı, naxışlar 
vurmağı, avaz, nəfəs işlətməyi sevir. 
Ümumiyyətlə, bir xanəndə kimi Ari-

fin “Segah” muğamına münasibətini 
bilmək maraqlıdır. ;anəndə deyir 
ki, kim “Segah” muğamını oxuya 
bilir, mən onu xanəndə sayıram. 
Muğamların hamısı üçün səs lazım-
dır, amma hər səslə “Mirzə Hüseyn 
segahı”nı oxumaq olmaz.

Mahir ifaçı nə oxuyubsa, ürəkdən 
oxuyub. Müğənninin respublika tele-
viziya və radiosunun fonotekasında 
saxlanan muğam ifalarına, təsnif, 
el nəğmələrinə qulaq asanda onun 
səsi, nəfəsi bizə bahar çiçəkləri 
kimi təzə-tər gəlir. ;anəndənin ifa-
sında dönə-dönə qulaq asdığımız 
muğamları, təsnifləri təkrar-təkrar 
dinləməkdən usanmırıq. Görünür, 
muğamda və bu muğamatı bütün 
əlvanlığı və dərinliyi ilə bizə çatdıran 
sənətkarın səsindədir bu hikmət.

Muğam, mahnı, təsnif ifaçısı kimi 
Arif Babayev klassik xənəndəlik 
sənətimizin ən layiqli davamçıların-
dandır. Zaman-zaman oxunan, bül-
lurlaşan, yaddaşlara həkk olunan el 
nəğmələrinin ifasında təzə nəfəs, 
şirin xırdalıqlar, yeni ovqat gətirmək 
hər xanəndəyə nəsib olmur. Arif Ba-
bayev həmişə ürəyinə yatan xalq 
mahnılarını seçib oxuyur. “Yar bizə 
qonaq gələcək”, “Apardı sellər Sara-
nı”, “Yaxan düymələ”, “Qəmərim”... 
kimi mahnılar onun ifasında daha 
şux, daha oynaq, daha yaddaqalan-
dır.

Arif Babayev Fransada, 
İsveçrədə, İtaliyada, Danimarkada, 
ABŞ-da, Türkiyədə, İranda, Livan-
da, Ərəb ölkələrində və daha neçə-
neçə xarici ölkələrdə xalq musiqimi-
zin təbliğatçısı olub.

Arifin səsi adamı çıraq pərvanəni 
özünə çəkən kimi çəkir. O, nə qədər 
zildən oxuyur-oxusun, səsi zərrəcə 
adamın əsəblərini qıcıqlandırmır. Elə 
bil, zərif bir pıçıltıya qulaq asırsan. O, 
oxuduqca, sanki, sakit-sakit qar yağır 
və o qar bizim ruhumuza qəribə bir 
bəyazlıq gətirir.

Arif Babayevin sənət ömrü 
Azərbaycan Dövlət Akademik Opera 
və Balet Teatrında keçib. O, 1966-cı 
ildən 2006-cı ilə kimi Opera və Ba-
let Teatrının solisti olmuşdur. Arif 
Babayev məhz bir aktyor-müğənni 
kimi bu qocaman sənət məbədində 
püxtələşib. O, Məcnun obrazının 
mahir ifaçısı kimi həmişə tamaşa-
çıların, musiqiçilərin diqqətini cəlb 
edib. Məcnun onun ifasında lirik, 
zərif düşüncəli bir aşiqdir. Hər dəfə 
Arif Babayevin ifasında Məcnunun 
ariyalarını dinləyəndə qəlbimiz 
riqqətə gəlir. Çünki Arif Babayevin 
səsi böyük filosof aşiqin iç dünya-
sının ən incə, bakir duyğularını bizə 
bütün əlvanlığı, bütün gözəlliyi ilə 
çatdırır. Bu mənada, Arif Babayevin 
Məcnunu yaşarıdır,  yaddaqalandır. 
İstedadlı bir opera müğənnisi kimi 
Arif Babayevin Məcnun obrazına 
məhəbbəti sonsuzdur. 

Bu gün Arif Babayev sənətinin 
fövqündədir. Adı, şöhrəti ölkəmizin 
sərhədlərini çoxdan aşıb. O, profes-
sor elmi adını almış ilk muğam ifaçı-
sıdır, həm də pedaqoq-xanəndədir. 
İstedadlı gənclərimizin əksəriyyəti 
onun tələbəsi olmağa can atır. Bü-
tün bunlar həm də Arif Babaye-
vin səsinə, onun ifaçılıq üslubuna 
sevgidən irəli gəlir. Bu barədə söz 
düşəndə Arif müəllim deyir ki, hər 
bir sənətkar öz bildiyini gənc nəslə 
öyrətməlidir. Bu, onun borcudur. 
Tələbəmin uğuru bir müəllim kimi 
həm də mənim uğurumdur.

Cəsarətlə demək olar ki, bu 
gün Arif Babayev təkcə doğma 
Azərbaycanımızın deyil, böyük türk 
dünyasının, bütün Şərqin sevilib 
seçilən xanəndəsidir.

Dil millətin mənəviyyat bayrağıdır
Bu əlamətdar gün 1999-cu ilin noyabrında Birləşmiş Millətlər Təşkilatı tərəfindən elan 
edilib. Əsas məqsəd dünyada məhv olmaq təhlükəsi ilə üzləşən dillərin qorunmasıdır. 
Beynəlxalq Ana dili günü hər kəsə öz doğma dili ilə fəxr etmək, ali tribunalardan 
səslənməsinə nail olmaq hüququnu bir daha xatırladır.

Tarixdən məlumdur ki, 1952-ci il fevralın 
21-də Banqladeşin Benqal şəhərində öz ana 
dilinin rəsmi dil olması uğrunda mübarizə apa-
ran 4 tələbə qətlə yetirilib və BMT-də həmin 
ölkə səfirinin səsləndirdiyi təşəbbüs də onların 
xatirəsini yaşatmaq məramını güdüb. Məsələyə 
qlobal yanaşsaq, bir daha təsdiqləməliyik ki, dil 
hər bir xalqın milli varlıq nişanəsi, maddi və 
mənəvi irsini qoruma vasitəsidir və yaşamaq 
hüququ var.

Bizim Azərbaycan dilimiz də zaman-zaman 
diskriminasiya edilib. Amma məhv olmayıb, 
ilikdə, qanda, süddə, nəhayət, xalqın varlığında 
bütün gözəlliyi ilə  yaşaya bilib. 

Uzun müddət “Kommunist” adı ilə çıxmış 
hazırkı “;alq qəzeti”nin əməkdaşları kimi, bizim 
üçün xüsusilə fərəhlidir ki, ulu öndər Heydər 
Əliyev 1969-cu ildə   respublikanın rəhbəri 
seçildikdən cəmi 55 gün sonra – sentyabrın 
8-də qəzetin Akademik Dram Teatrında keçirilən 
50 illik yubileyində ilk dəfə olaraq Azərbaycan 
dilində nitq söyləyib. Həmin tədbirdə şəxsən 
iştirak etmiş qocaman jurnalist həmkarımız 
Telman Heydərov xatırlayır ki, Sovet rejiminin 
qadağaları, rus dilinin hegemonluğu dövründə 
belə bir cəsarətin göstərilməsi böyük sensasi-
ya kimi qarşılandı və respublika rəhbərinin ana 
dilində ilk cümləsindən sonra salonu sürəkli 
alqış sədaları bürüdü. Beləcə, Heydər Əliyev 
həmin vaxta qədər bütün müttəfiq respublika-
larda olduğu kimi, Azərbaycanda da sıxışdırılan 
dilimizin sabahına işıq saldı, şəxsi nümunəsi ilə 
milyonlarla insanın ürəyindən keçənləri ifadə 
elədi, dilimizin ən ali mərtəbəyə layiq olduğu-
nu göstərdi. Növbəti belə çıxış həmin ilin no-
yabrında Azərbaycan Dövlət Universitetinin 50 
illiyinə təsadüf etdi. 1978-ci ildə isə Azərbaycan 
SSR-in Konstitusiyası hazırlanarkən ulu öndər 
nail oldu ki, Konstitusiyada “Azərbaycan SSR-
in dövlət dili Azərbaycan dilidir” maddəsi təsdiq 
edilsin. Heydər Əliyev ölkəyə rəhbərlik etdiyi 
ikinci dönəmdə də dövlət dilimizin tətbiqi işinin 
təkmilləşdirilməsi ilə bağlı mühüm sənədlər im-
zalayıb. Dahi şəxsiyyət bunu təkcə dil məsələsi 
deyil, həm də azərbaycançılıq məsələsi hesab 
edirdi.     

Dilə təəssübkeş münasibət ənənəsini 
yeni əsrdə Prezident İlham Əliyev uğurla da-
vam etdirir. Dövlət başçısının verdiyi bir sıra 
sərəncamlar və bu istiqamətdə görülən işlər di-
limizin inkişafına böyük qayğının təzahürüdür. 
Bu həm də gənc nəslin milli dəyərlərimizə, milli 
mənəviyyatımıza daha sürətlə və uğurla sahib 
çıxmasına ölkə rəhbərinin göstərdiyi diqqətdir.   

«Mirzə Cəlilin “Anamın kitabı” əsərində 
qeyri-doğma dillərdə danışan, ana dilini 
özlərinə yaraşdırmayan üç qardaşın bacısı 
Gülbaharın bu nadanlığa əməli etirazı hər kəs 
üçün əsl ibrət dərsi idi. Onun “Qaldı bircə kitab. 
Bu da anamın kitabı�” deməsi ilə müəllif diqqəti 
bütün balaların əzəl-axır Zəhra ananın dil işığı-
na yığışması zərurətinə yönəldir.  

Bu gün Cənubi Azərbaycanda sayı 40 mil-
yondan artıq olan soydaşlarımızın doğma ana 
dilində danışmasına imkan verilmir. Orada 
Azərbaycan dilində təhsil aparılan bir məktəb 
belə yoxdur. �Vahid şiə hümməti� ideyasını 
təşviq edən Tehran molla rejimi Azərbaycan 
dilinin işlənmə dairəsini bacardığı qədər da-
raldıb. Çürüməkdə olan şovinist hakimiyyət 
hətta azərbaycanlıların öz vəsaitləri hesabına 
uşaqlarına müəllim tutub evlərində ana dilində 
dərslər təşkil etməsinin qarşısını da alır, bu 
�əməl�ə görə ev sahiblərini və müəllimləri 
cəzalandırır. Bütün bunlarınsa haqlı narazılıq 
doğurması və müqavimət dalğası yaratması 
təbiidir. 

Ulu Şəhriyar deyirdi: “Türkün dilitək sev-
gili, istəkli dil olmaz, Ayrı dilə qatsan bu 
əsil dil əsil olmaz”. Sevgili dillə, digər mil-
li hüquqlarla bağlı etirazların hərəkatlara, 
hərəkatlarınsa irqçi rejimlərin məhvinə səbəb 
olacağı şübhəsizdir. Ölkələrindəki etnik 
müxtəlifliyə önəm verməyənlər, ayrı-seçkilik 
salanlar özlərinin düşəcəkləri quyunu daha 
da dərinləşdirdiklərinin fərqinə varmalı, anla-
malıdırlar ki, heç bir dili zor gücünə məhv edə 
bilməzlər.  

“Qızılcaya barmaqarası baxmayın!”
 Hazırda bir sıra ölkələrdə qızılca xəstəliyinə yoluxmaların artması ilə bağlı xəbərlər 
yayılıb. “Memorial Klinika”nın pediatrı Vaqif Qarayevlə söhbətimizdə həkim qızılca 
xəstəliyi, həmçinin Azərbaycanda bununla bağlı vəziyyət barədə suallarımızı 
cavablandıraraq dedi:

– Qızılca infeksion xəstəlik olaraq, adətən, 
uşaqlar arasında yayılır. Amma peyvənd al-
mayan böyük yaşlı insanlar da hər hansı yaş-
da qızılcaya yoluxa bilirlər. Medianın yaydığı 
məlumatlara görə, qonşu ölkələrdə, əsasən 
də Rusiyada xəstəlik son vaxtlar həddən çox 
artıb. Pandemiyadan öncə qızılca bizdə də ge-
niş yayılmışdı. Yoluxmanın artması, xəstəliyə 
qarşı peyvənd vurdurmamaqla bağlıdır. Hətta 
bir müddət əvvəl ÜST həyəcan təbili çalırdı ki, 
uşaqları peyvənd olmayan ölkələrdə qızılca-
nın epidemiyası gedir. 

– Xəstəlik necə yayılır və hansı 
əlamətlərlə özünü biruzə verir?

– Bütün yoluxucu xəstəliklər kimi, qızılca 
da uşaqlara, eləcə də böyüklərə hava-damcı 
yolu ilə keçir. Əlamətləri mərhələlərlə gedir. 
İlkin mərhələ üç-dörd gün çəkir. Hərarət 37,5–
38 dərəcə olur. Burun axır, öskürək başlayır, 
gözlər qızarır, konyuktivit əlamətləri müşahidə 
edilir. Sonrakı üç gündə səpki dövrü  başlayır. 
Öncə üzdə, qulağın arxasında, sonrakı gün 
bədəndə, üçüncü gün əllərdə və ayaqlarda 
qırmızı ləkəli səpkilər müşahidə edilir. Səpki 
elementləri çox zəngin olur. Üç gündən sonra 
həmin səpkilər yarandığı mərhələ ilə sönməyə 
başlayır. 

Qeyd etmək lazımdır ki, ikinci–səpki 
mərhələsində uşağın vəziyyəti pisləşir. Qız-
dırma 39–40 dərəcəyə qalxır, öskürək kəskin 
artır. Bu tərəfdən də konyuktivit ucbatından 
xəstə gözünü açıb işığa baxa bilmir. Bəzən 
ağırlaşma başlayır. 

– Qızılcaya qarúı müalicə aSarılırsa, 
ağırlaúma  nə səbəbə baú verir?

– Qızılca xəstəliyində ağırlaşma olmasa, 
sonrakı üç-dörd gündə səpkilər sönməyə doğ-
ru gedir və uşağın vəziyyəti yaxşılaşır. Amma 
müalicə qaydasına düzgün əməl edilməyəndə 

xəstəlik ağır formaya keçir. ;əstəliyin ən 
qorxulu ağırlaşması uşaqda qızılca pnev-
moniyası, bir də ensefalitin (baş beyininin 
zədələnməsi) baş verməsidir. Bu ağırlaşma-
lara ciddi yanaşılmayanda, ölümlə nəticələnə 
bilir. Bundan başqa, ağırlaşmalar zamanı bir 
də qızılca inağı başlaya bilər. Bu zaman uşaq 
boğulma həddində fasiləsiz öskürür, nəfəs al-
ması çətinləşir. 

– Uúaqları xəstəlikdən qorumaq müm-
kündürmü?

– Qızılcadan qorunmaq üçün yeganə üsul 
peyvənd vurdurmaqdır. Ümumiyyətlə, yolu-
xucu xəstəliklərdən qorunmağın düzgün yolu 
vaksinasiyadır. Təəssüf ki, bizdə son vaxtlar 
peyvəndə qarşı əks münasibət yaranıb. Heç 

bir əsası olmadığı halda, cəmiyyətdə “peyvənd 
ağırlaşma verir”, “peyvənddən sonra qolu 
tutuldu, ayağı tutldu” – kimi mənasız fikirlər 
səslənir. Əslində, düzgün yol uşağın vaxtında 
peyvənd olunmasıdır. Peyvənd təqviminə uy-
ğun olaraq uşaqlar iki dəfə – 1 yaşında və 6 
yaşında  qızılca əleyhinə vaksin almalıdırlar.

Qeyd edim ki, ananın immunitetindən və 
uşağın südlə qidalanmasından asılı olaraq, 
uşaqlar  adətən 6 aylığına, bir yaşınadək 
xəstələnmirlər. Amma, ananın immunite-
ti zəifdirsə, uşaq süni qidalarla bəslənirsə, 
istənilən ayda körpədə qızılca, yaxud diğər yo-
luxucu xəstəlik müşahidə oluna bilər. Hazırda 
ölkəmizdə qızılcanın ciddi həyəcan doğurdu-
ğunu demək olmaz. Amma az da olsa, təsadüf 
edilir və ağırlaşmalar müşahidə olunmur. 

Analara tövsiyəm budur ki, sahə 
həkimlərinin uşaqlarla bağlı tələblərinə 
ciddi yanaşsınlar. Övladlarını vaxtında 
peyvəndləməklə onları qızılca kimi yoluxucu 
xəstəliklərdən və onun  ağırlaşmasından qo-
rusunlar.  

6|hbət� qələmə aldı�  
Zər�fə %θŞøR4,Z,, ³;alq qəzet�´

“M. Teatr”da “Məhșər günü”

17-19 fevral tarixlərində müstəqil “M.Teatr” – Mənim teatrım-ın 
səhnəsində müasir gürcü yazarı Gela Dumbadzenin "Gecə 
qonağı" əsəri əsasında hazırlanmış "Məhşər günü"  tamaşasının 
premyerası olub.

Bir bölümlü əcəl oyunu kimi ha-
zırlanan “Məhşər günü” tamaşası 
uğurlu karyera qurmuş, bu yolda bir 
sıra  mənəvi dəyərlərini itirmiş və 
ölümə məhkum edilmiş, istedadlı, 
təcrübəli dövlət müşavirindən bəhs 
edir. O, hər şeydən bezir, gərəksiz 
biri olduğunu anlayır və özünü 

öldürmək qərarına gəlir. Odur ki, 
tapança ilə rus ruletkasını vasitə 
seçərək həyatı ilə oyuna başlayır.  
Hər bir yeni cəhdində gülləyə tuş 
gəlməyən qəhrəman itirdiyi sevgilisi-
ni, ustadını,  dostunu xatırlayıb onla-
ra layiq olmadığını anlayır və israrla 
amansız oyununa davam edir. Bir 

sözlə, içində kök salmış laqeydliyi, 
təkəbbürü, xudbinliyi tədricən məhv 
edib əvəzində sevgi, savab kimi 
mənəvi keyfiyyətləri dirçəltməyi ba-
carır.  Nəhayət, anlayır ki, bu mənəvi 
keyfiyyətlər insan həyatında əvəzi 
olmayan dəyərlər və həqiqətlərdir.

Səhnə əsərində rolları xalq artisti 
Vidadi Həsənov, gənc  aktyorlar– 
Şahanə Yusifova, Tohid Əzim ifa 
edirlər.

Yeni tamaşanın quruluşçu re-
jissoru Gümrah Ömər, quruluşçu 
rəssamı Umay Həsənova, musiqi 
tərtibatçısı Amid Qasımov, xoreoq-
rafı Oksana Rəsulovadır.

Premyeradan sonra tamaşaçılar 
yaradıcı heyətlə səhnəarxası görüş 
keçirib, onlarla xoş təəssüratlarını 
bölüşdülər.

Qeyd edək ki, �Sarı trolleybus�, 
�Mən - qaçan� və �Almaları sevirəm� 
hekayələr toplusunun müəllifi olan 
Gela Dumbadze  eyni zamanda is-
tedadlı rəssamdır. 2001–2005-ci 
illərdə Gürcüstanın Azərbaycan 
Respublikasındakı səfirliyində mü-
şavir vəzifəsində çalışıb.

F .  S A L M A N O V A ,  
“Xalq qəzeti”

Premyera

